RPS 15: Van frons na glimlag
Begin (aktuele aanknooppunt): 

Daar staan die vaal sementkaboutertjie toe in die tuin tussen die kleurvolle blomme – al maande lank. Een oggend ontdek die eienaar van die huis: Die kabouter is weg, gesteel. Hoe groot was die teleurstelling.. Weke gaan verby. Die gereelde tuinvriendjie is al byna vergete. Toe kom die verrassing ...

ses maande nadat 'n dwergbeeld van be-
ton uit’n tuin in Boston verdwyn het, is
die dwerg terug op sy plek - met 'n stel
‘aangeverfde klere!

Nerine Burger van Boston sé ’n reuse-
dwergbeeld, wat op 'n ronde rotsklip sit en
‘meer as 100 kg weeg, het sowat 'n halfjaar
gelede uit hul erf verdwyn.

“Ons het heeltyd gewonder hoe die diewe
hom vervoer het en het aangeneem hy is in
die nag deur n paar sterk manne in’n voer-
tuig kom haal,” & sy.

"n Week of wat gelede het die Burger-eg-
‘paar egter die dwerg agter 'n motor corkant
‘hulle huis sien staan.

“n Jong man wat in die motor gesit het,

het by navraag verduidelik hy het die dwerg
indie oumawoonstel, wat hy nou gaan huur,
‘gevind en wil daarvan ontslae raak,” vertel
Nerine.

DieBurgershet die voornemende huurder
vertel waar die dwerg vandaan kom en het
die dwerg dadelik weer toegeéien.

“Die dwerg is oor die straat gerol, tot by
5y ou bestemming,”

“Hly is amper onherkenbaar opgetower in

- pragtige helder Kleure verf en daar is tot ve-
ters vir sy skoene!” sé sy.

Nerine sé studente het voorheen in dié
woonstel gebly en hulle raai die studente
‘wou die vaal dwerg, wat van kop tot tone in
aardse Kleure geverf was, 'n nuwe voorkoms

— “o0k sommer 'n nuwe woonplek,” sé
sy. Die Burgers is baie bly om die dwerg te-
rug te he.





Uit: Die Burger 7 September 2011
Roetewysers (die preekplan): Bou die preek volgens die roete hier onder (en bespreek dit ná die diens OF: Hou ’n besprekingsdiens, bv aanddiens oor hierdie onderwerp).
Die een oggend stap die vrou deur haar tuin; sommer maar net, soos elke oggend. Wat sal sy sien? Die kaboutertjie is terug. Die nuwe bure oorkant die straat het hom gevind. Daar is tog iets heeltemal anders aan hierdie karaktertjie. Hy staan duideliker uit. Die eens vaal kaboutertjie is ... nou kleurvol aangetrek en selfs sy (wit) skoenveters is nou sigbaar. 
Maande se teleurstelling het verander in ’n hierdie verrassende gestalte van die kaboutertjie. Skielik is die maande se fronse weg, en speel daar ’n sagte glimlag op die gesig. Sy begryp dat die aanvanklike teleurstelling vervaag in die groter prent van iets mooiers: 

· van verlore na omvorm
· van vaal na volkleur

· van teleurstelling na ŉ nuwe gees.
Só is daar die stralende geluk omdat sy nou ’n beter begrip het van wat eintlik gebeur het. 
Dit sou later uitkom: Dis blykbaar hulle vorige bure, die onnutsige studente, oorkant die pad. Hulle kon die vaalheid van die kabouter nie meer hanteer nie. Toe neem die inisiatief in hulle oor. Hulle karwei hierdie sementkandidaat van meer as 100 kg op sy rotsbasis na ’n verfsessie in skoonheidsbehandeling. Sonder toestemming maak hulle rimpels wat uitkring en kleur aan ander se lewe gee.
Bestemming (die doel en uitkomste): Aktuele preektema – raakpunte met die evangelie vir geloofsvorming:

God neem die inisiatief en deurbreek ons vaalheid. Dit is die eintlike waarheid. Deur die Seun giet God die rooi bloed van hoop en bevryding oor ons dofheid, sodat ons anders daar uitsien. Skielik het ons as swak mensies soos die kaboutertjie, die roeping om deur ons Geesgedrewe kleurvolheid die gemeenskap om ons van teleurstelling te stroop en die glimlag terug te sit. God het ons mos aangeraak, en die kleur weer in ons lewe teruggebring, soos Hy dit oorspronklik in ons elkeen bedoel het.

Hierdie verhaal laat ’n mens dink aan Paulus se beskrywing: Gelowiges is ou en dowwe mense wat nuut gemaak is deur sy Gees en hulle kyk op ’n nuwe manier na ander mense!
Noudat ons op ’n nuwe manier leef, kyk ons op ’n splinternuwe manier na ander mense ... Elkeen wat aan Christus behoort, is ’n splinternuwe mens: ’n nuwe skepping in die kleine. Al die ou sondige dinge is iets van die verlede. Die nuwe lewe is hier (2 Kor 5:16-17, vgl Die Boodskap).

